
Izjava OHR-a na konferenciji
za  medije  međunarodnih
organizacija
Prvi zamjenik visokog predstavnika Hays u Banjoj Luci

Prvi zamjenik visokog predstavnika Donald Hays je danas u
Gračanici. Ova posjeta je jedna u nizu posjeta ambasadora
Haysa gradovima Bosne i Hercegovine sa ciljem da razmotri kako
opštine  mogu  unaprijediti  usluge  koje  pružaju  građanima,
privući  investitore  i  unaprijediti  životni  standard
stanovništva. U toku posjete, ambasador Hays će obići neka od
uspješnih preduzeća iz Gračanice i okoline, te razgovarati sa
poduzetnicima i predstavnicima opštinske vlasti.

Ambasador Hays će posjetiti Banjaluku u petak, 26. marta, kada
će se sresti sa mladim stručnim i poslovnim ljudima uključenim
u razne sfere života. Grupa od dvadesetak mladih ljudi, koji
se bave privredom, kulturom, sportom i politikom, će se ovog
puta pridružiti ambasadoru Haysu u diskusiji širokog obima.
Sastanak predstavlja nastavak dijaloga koji je prvi zamjenik
visokog predstavnika pokrenuo sa mladim ljudima iz sjevernog
dijela Bosne i Hercegovine na sastanku održanom 16. marta ove
godine. Razgovor će se fokusirati na opšte okruženje u kojem
mladi  stručnjaci  počinju  svoje  karijere,  a  posebno  na
besmislene birokratske prepreke sa kojima se suočavaju, a što
još uvijek izaziva poteškoće u poslovnom okruženju u BiH.
Obavještenje sa svim potrebnim detaljima u vezi sa posjetom
ambasadora Haysa biće izadato danas.  

UNITIC – nova lokacija održavanja konferencija za medije

Ovo  je  naša  posljednja  konferencija  za  medije  u  ovim
prostorijama. Više od šest godina, stotine bh. i međunarodnih
novinara su izvještavali o razvoju u BiH na osnovu izjava koje

su se davale u ovoj prostoriji dok se BiH udaljava od Dejtona
i približava Briselu. 

Kao odraz toga, promijenili smo mjesto redovnih konferencija
za medije koje se održavaju svakog utorka i četvrtka: iz CPICa
u UNITICa. Konferencije za medije će se i dalje održavati dva
puta sedmično, svakog utorka i četvrtka u 11.30 sati – ali
ubuduće  u  glavnoj  konferencijskoj  sali  modernog  poslovnog
centra. Prostorija u UNITIC-u je u potpunosti opremljena i sve
usluge  koje  su  bile  na  raspolaganju  u  CPIC-u  bit  će
obezbjeđene i u UNITIC-u. Pored toga, u UNITIC-u se nalazi
odgovarajući kafe bar.

Svi  doživljavamo  konferencije  za  medije  kao  sredstvo  za
direktnu komunikaciju sa vama novinarima, te se nadam da ćete
i  dalje  dolaziti.  Dalje,  ako  imate  neke  komentare  ili
primjedbe u vezi nove lokacije, molim Vas da nam to date na
znanje,  a  mi  ćemo  provjeriti  kakve  se  dalje  izmjene  mogu
učiniti. 

Vidimo se tamo u sljedeći utorak u 11.30 sati.


